
癸卯中，扶風馬珦兼理武昌，以明信嚴斷惠正為理，故政不待時而成。於戲！若明而不

信，嚴而不斷，惠而不正，雖欲理身，終不自理，況於人哉？公能令人理，使身多暇，

招我畏暑，且為涼亭。亭臨大江，復出山上，佳木相蔭，常多清風，巡回極望，目不厭

遠。吾見公才殊、政殊、跡殊，為此亭又殊，因命之曰殊亭。斫石刻記，立於亭側，庶

幾來者，無所憾焉。

此唐朝作品在全世界都属于公有领域，因为作者逝世已经超过100年，且作品于1931年1

月1日之前出版。

